
విజయ్‌ దేవరకొండతో వివాహ బంధంపై సామాజిక మా-
ధ్యమాల వేదికగా వస్తున్న వార్తలను నటి, విజయ్‌ సతీమణి 
రష్మిక  ఖండించారు. తమ వ్యక్తిగత జీవితంపై అనవసర 
వ్యాఖ్యలు చేయొద్దని హెచ్చరించారు. జరిగింది ఏంటో 
పూర్తిగా తెలుసుకోకుండా అరకొర సమాచారంతో ఓ ని-
ర్ణయానికి రావొద్దని హితవు పలికారు. ఈ మేరకు ఇన్‌స్టా  
వేదికగా సుదీర్ఘ పోస్ట్‌ పెట్టా రు.ఇటీవల ప్రసారమైన ‘కాఫీ 
విత్‌ కరణ్‌’ షోలో ఈ జోడీ పాల్గొ ని అనేక విషయాలను 
ముచ్చటించారు. ఈ సందర్భంగా విజయ్‌ మాట్లా డుతూ.. 
‘రష్మిక పెళ్లి చేసుకోమని నన్ను 100 సార్లు  అడిగింది’ అని 
అన్నారు. దీనిపై విజయ్‌ను విమర్శిస్తూ సామాజిక మాధ్య -
మాల వేదికగా పోస్టు లు మొదలయ్యాయి. ఈ క్రమంలో 
రష్మిక స్పందిస్తూ పెళ్లి ప్రతిపాదన తెచ్చినప్పుడు విజయ్‌ 
సమయం తీసుకోవడం తప్పేం లేదని అన్నారు. అతనిపై 
తనకు పిచ్చి ప్రేమ ఉందని తెలిపారు. తాము ఒకరినొక -
రం ఎంచుకున్నామని వివరించారు.‘‘ప్రియమైన ఇంట -
ర్నెట్‌ ప్రజలారా..! సాధారణంగా ఇలాంటి విషయాలకు 
స్పందించాల్సిన అవసరం లేదు. ఎందుకంటే ప్రతి ఒక్క-

రికీ తమ అభిప్రాయాన్ని తెలిపే హక్కు 
ఉంటుంది. మేము ఇచ్చిన ఇంటర్వ్యూకు 
వస్తున్న స్పందన చూస్తుంటే, మేం ఏం 
చెప్పామో అరథ్ం చేసుకోవడం కంటే, 
ఎవరినో ఒకరిని తప్పుబట్టడంపైనే 
ఎక్కువమంది ఆసక్తి చూపిస్తున్నట్లు  అని -
పించింది. ఆ షోలో మా మధ్య జరిగిన 
సంభాషణ ‘మేము ఎవరికి ఎన్నిసార్లు  
ప్రపోజ్‌ చేసుకున్నాం? పెళ్లి చేసుకోవడా -
నికి అంత సమయం ఎందుకు పట్టింది?’ 
అన్న విషయాలు గురించి కాదు. నేను 
పెళ్లి ప్రతిపాదన తెచ్చినప్పుడు విజయ్‌ 
సమయం తీసుకోవడంలో తప్పేమీ లేదు. 
ఒకరినొకరు పూర్తిగా అరథ్ం చేసుకోవడా -
నికి, జీవితంలోని ఒడుదొడుకులను కలిసి 

ఎదుర్కోవడానికి మేము సిద్ధంగా ఉన్నామో లేదో తెలుసు -
కోవడానికి తగినంత సమయం తీసుకోవడం ఎప్పుడూ 
ముఖ్యమే’’.‘‘తన జీవితంలో ఏం కావాలో విజయ్‌కు 
బాగా తెలుసు. ఒక పెద్ద నిర్ణయం తీసుకునే ముందు 
ఎవరైనా సరే ఆలోచిస్తారు. విజయ్‌ తన మనసు చెప్పినట్లు  
నడుచుకుంటాడు. జీవితాన్ని చూసే మా భిన్నమైన దృక్ప-
థాలే మా బంధాన్ని మరింత బలంగా ఉంచుతాయి. పెళ్లి 
అనేది ఎప్పుడూ ఒక గొప్ప ప్రతిపాదన. ఏదో ఉంగరాలు 
మార్చుకోవటం, వేడుకలు చేసుకోవడం వంటి విషయా -
లకు సంబంధించింది కాదు. ఇద్దరూ కలిసి జీవితాన్ని 
నిర్మించుకోవడం ముఖ్యం. అందుకే మేము మా ఇద్దరినీ 
ఎంచుకున్నాం. అవును..! విజయ్‌ అంటే నాకు పిచ్చి ప్రేమ. 
అందులో తప్పేముంది?ఇదేమీ చెడ్డ విషయం కాదు కదా! 
నేను పెళ్లి చేసుకోబోతున్న వ్యక్తిని ప్రేమించకపోతే, అసలు 
అతడిని ఎందుకు పెళ్లి చేసుకుంటాను’’. ‘‘ఒకప్పుడు నాతో 
స్నేహంగా, ప్రేమగా ఉన్న వారు నేను కష్టాల్లో   ఉన్నప్పుడు 
నా పక్కన లేరు. ఆ సమయంలో విజయ్‌ నాకు అండగా 
నిలిచాడు. ఇప్పటికీ ఆ మద్దతు కొనసాగుతూనే ఉంది. నా 

జీవితానికి సంబంధించిన విషయా-
ల్లో  నేను చెబుతున్న మాటల కంటే, 
ఇంటర్నెట్‌లో ప్రచారమయ్యే ఊహా -
గానాలు, ఎడిట్ చేసిన వీడియోలు, 
నిరాధారమైన వార్తలు ఎక్కువ నమ్ము -
తున్నారు. ఇలాంటి వాటిని కొందరు 
ఇష్టపడటం నిజంగా భయంగా అని-
పిస్తోంది. నేను బాధలో ఉన్నప్పుడు, 
నాకు సలహా అవసరమైనప్పుడు, భద్రత 
కావాలనుకున్నప్పుడు, ఓదార్పు, మద్దతు 
అవసరమైనప్పుడు మీరెవరూ నా పక్కన 
లేరు.. ఉండరు.. కానీ, అతను (విజయ్‌) 
ఉంటాడు’’.‘‘ప్రస్తుతం నా జీవితంలో 
ఎన్నడూ లేనంత సంతోషంగా ఉన్నా. 
పెళ్లి తర్వాత నేను అనుభవిస్తున్న సంతో -
షాన్ని నా ముఖంలో చూడండి. అలాగే నా 
నటనలో, నా సినిమాల్లో   చూడగలరని ఆశి-
స్తున్నాను. నేను ఎంతో అదృష్టవంతురాలిని. 
నా కుటుంబం గురించి పూర్తిగా తెలియకుం -
డా ఇష్టం వచ్చినట్లు  మాట్లా డటం ఫెమినిజం 
ముసుగులో జరుగుతున్న వేధింపు మాత్రమే. 
పదేళ్లు గా నాపై ప్రేమను కురిపిస్తూ, ఆదరిస్తు -
న్నందుకు కన్నడ స్నేహితులు, అభిమానుల -
కు కృతజ్ఞతలు’’ అని రష్మిక పేర్కొన్నారు.ఈ 
అంశంపై విజయ్‌ దేవరకొండ కూడా స్పందిం -
చారు. తాము సంతోషంగా ఉన్నామని, రష్మిక 
తన భార్య అని, ఆమెతో జీవితం పంచుకోవ -
డం ఆశీర్వాదమన్నారు. ‘ఒకవేళ నేను, ఆమె 
ఈప్రపంచానికి వ్యతిరేకంగా ఉన్నామనిపిస్తే 
అలాగే కానివ్వండి. ప్రేమను ఓ వేడుకగా జరు-
పుకొనేవారు, సాధారణ జీవితాన్ని ఆస్వాదిస్తూ 
సంతోషంగా ఉండేవారికి నా హృదయపూర్వక 
కృతజ్ఞతలు’’ అని ఇన్‌స్టా లో పోస్ట్‌ చేశారు.

మా వ్యక్తిగత జీవితంపై అనవసర వ్యాఖ్యలు చేయొద్దు : రష్మిక

ఏపీలో ‘ఆదర్శ కుటుంబం’ 
టికెట్‌ రేట్ల  పెంపు

ఆంధ్రప్రదేశ్‌లో ‘ఆదర్శ కుటుంబం హౌస్‌ నెం.47’ చిత్ర టికెట్‌ 
ధరలు పెంచుకునేందుకు రాష్ట్ర ప్రభుత్వం అనుమతి ఇచ్చింది. 

వెంకటేశ్‌ కథానాయకుడిగా త్రివిక్రమ్‌ దర్శకత్వంలో రూపొందిన ఫ్యామిలీ 
యాక్షన్‌ ఎంటర్‌టైనర్‌ ఇది. శ్రీనిధిశెట్టి కథానాయిక. ఇప్పటికే చిత్రీకరణ పూర్తి చేసుకు -

న్న ఈ మూవీ అక్టో బరు 30న ప్రేక్షకుల ముందుకు రానుంది. సోమవారం ఈ మూవీ 
టికెట్‌ ధరల పెంపు ఉత్తర్వులు జారీ అయ్యాయి. మల్టీప్లెక్స్‌లలో టికెట్‌ ధరపై రూ.75 
(జీఎస్టీతో కలిపి), సింగిల్‌ స్క్రీన్‌లో రూ.50 (జీఎస్టీతో కలిపి) పెంచుకునేందుకు ప్రభుత్వం 
అవకాశం ఇచ్చింది. అలాగే రోజుకు ఐదు షోలను కూడా ప్రదర్శించుకునే వెసులుబాటూ 
కల్పించింది. విడుదలైన రోజు నుంచి 10 రోజుల పాటు పెంచిన టికెట్‌ ధరలు అమల్లో  
ఉంటాయి.

విడుదల వాయిదా వల్ల 
‘ఆదర్శ కుటుంబం’ 

అందంగా మారింది: శ్రీనిధి శెట్టి
 ‘ఆదర్శ కుటుంబం’లో కామెడీ ఎంత ఎంజాయ్ చేస్తా రో, యాక్షన్ కూడా అదే 
స్థా యిలో అలరిస్తుం దని అంటున్నారు కథానాయిక శ్రీనిధిశెట్టి . వెం-
కటేశ్‌తో కలిసి ఆమె నటించిన ఈ ఫ్యామిలీ యాక్షన్‌ ఎంటర్‌టైన-
ర్‌కు త్రివిక్రమ్‌ దర్శకత్వం వహించారు. హారిక అండ్ హాసిని క్రి-
యేషన్స్ పతాకంపై ఎస్. రాధాకృష్ణ  (చినబాబు) నిర్మించారు. 
అక్టో బరు 30న  ఈ మూవీ ప్రేక్షకుల ముందుకు రానుంది. 
ఈ సందర్భంగా శ్రీనిధి  పంచుకున్న ఆసక్తికర విషయాలు..
ఇలాంటి పాత్రలు అరుదగా వస్తా యి..
‘‘త్రివిక్రమ్ దర్శకత్వంలో సినిమా చేయాలనే కోరిక 
ముందు నుంచి ఉంది. అలాంటిది ఆయన నుంచి 
పిలుపు రావడం సంతోషంగా అనిపించింది. ఆయన 
సినిమాలకు పూర్తి భిన్నంగా ‘ఆదర్శ కుటుంబం’ 
ఉంటుంది. అందుకే కథ వినగానే ఈ చిత్రంలో 
భాగం కావానుకున్నాను. నాది అమ్మ పాత్ర 
అయినప్పటికీ, సినిమాకి నో చెబుదామ-
నే ఆలోచన ఒక్క క్షణం కూడా కలగ-
లేదు. ఇలాంటి సినిమాలు, పాత్రలు 
అరుదుగా వస్తా యి’’
అద్భుతమైన డైలాగ్‌లు 
ఉన్నాయి..
‘‘ఇది క్రైమ్ కామెడీ మూవీ. డార్క్ 
కామెడీ ఉంటుంది. నేను మొదటి-
సారి కామెడీ పాత్ర చేశా. ఇప్పటిదా-
కా ఈ తరహా పాత్రలు చేయకపోవడంతో 
ఎలా చేస్తా ననే సందేహం మొదట కాస్త 
కలిగినా.. అవుట్ పుట్ చూసుకున్న 
తర్వాత ఎంతో సంతృప్తి కలిగింది. 
త్రివిక్రమ్ సంభాషణల్లో  ఎంతో 
భావం ఉంటుంది. అందుకే 
ప్రతి డైలాగ్ నేను చెప్పే-
ముందు దాని అర్థం తె-
లుసుకునే ప్రయత్నం 
చేశాను. సినిమాలో 
ఎన్నో అద్భుతమైన 
డై లా గు లు న్నా -
యి. రచనలో 
ఆ య న 
మ్యాజిక్ కని-
పిస్తుం ది’’

మలయాళ నటి నజ్రియా నజీమ్  12 ఏళ్ల  సుదీర్ఘ 
విరామం తర్వాత తమిళ చిత్ర పరిశ్ర-
మలోకి రీఎంట్రీ ఇస్తు న్నా-
రు. కోలీవుడ్ స్టా ర్ 
హీరో సూర్య  
ప్ర ధా న 
పా త్ర లో 
న టి స్తు -
న్న ‘సీన్’ 
( S c e n e ) 
సి ని మా తో 
ఆమె మళ్లీ  తమిళ 
ప్రేక్షకుల ముందుకు 
రానున్నారు. మలయాళ 
హిట్ డైరెక్టర్ జీతూ 
మాధవన్ ఈ యాక్షన్ ఎంటర్‌టై-
నర్‌ను తెరకెక్కిస్తు న్నారు. తాజాగా దుబా-
య్‌లోని ఓ మాల్‌లో జరిగిన ఈ సినిమా ప్ర-
మోషనల్ ఈవెంట్‌లో నజ్రియా పాల్గొ న్నారు. 
ఈ సందర్భంగా ఆమె మాట్లా డుతూ.. ‘‘12 ఏళ్ల  
తర్వాత నేను మళ్లీ  తమిళ సినిమాలో నటిస్తు -
న్నాను. నాపై నమ్మకం ఉంచి ఇంత మంచి పాత్ర 
ఇచ్చినందుకు జీతూ మాధవన్‌కి ప్రత్యేక కృతజ్ఞత-
లు. నా కెరీర్‌లోనే ఇదొక అద్భుతమైన ప్రయాణం’’ అని 
ఆమె ఆనందం వ్యక్తం చేశారు. ఈ వేదికపై సూర్యపై 
నజ్రియా ప్రశంసలు కురిపించారు. ‘‘మేము చిన్నప్ప-
టినుంచి సూర్య సర్ సినిమాలు చూస్తూ  పెరిగాం. 
సినిమాలను ఇంత సీరియస్‌గా తీసుకుని, మంచి 
కథలను ఎంచుకోవడానికి ఆయనే మాకు స్ఫూర్తి. 
సెట్‌లో ఆయనతో కలిసి పనిచేయడం చాలా 
సరదాగా సాగింది. సూర్య ఎంతో అద్భుతమైన 
వ్యక్తి’’ అని ఆమె కొనియాడారు. ఇక, సూర్య, 
జీతూ మాధవన్ కాంబినేషన్‌లో వస్తు న్న ఈ 
చిత్రంలో యువ నటుడు నస్లెన్ కీలక పాత్ర 
పోషిస్తుం డగా.. సుషిన్ శ్యామ్ సంగీతం 
అందిస్తు న్నారు. 2డీ ఎంటర్‌టైన్‌మెంట్ 
పతాకంపై జ్యోతిక, సూర్య స్వయంగా 
ఈ సినిమాను నిర్మిస్తు న్నారు. దీపావళి 
కానుకగా నవంబర్ 6న ఈ చిత్రం ప్రే-
క్షకుల ముందుకు రానుంది.

12 ఏళ్ల  తర్వాత తమిళ సినిమా.. 
చాలా సంతోషంగా ఉంది: 

నజ్రియా నజీమ్‌

‘జైలర్‌2’ మరో రికార్డు .. వసూళ్ల లో 
తొలి తమిళ చిత్రంగా సరికొత్త  చరిత్ర

అగ్ర కథానాయకుడు రజనీకాంత్  కీలక పాత్రలో నెల్సన్ దిలీప్‌కుమార్ రూపొందించిన ‘జైలర్ 2’  
బాక్సాఫీస్ వద్ద సరికొత్త చరిత్ర సృష్టించింది. కేవలం 11 రోజుల్లో నే ఈ మూవీ.. తమిళ చిత్ర పరిశ్రమ-
లో అత్యధిక వసూళ్లు  రాబట్టిన చిత్రంగా నిలిచింది. రజనీకాంత్‌ గతంలో నటించిన ‘2.ఓ’ ఎనిమిదేళ్ల 
రికార్డు ను ఇది బద్దలుకొట్టింది. అంతేకాకుండా, ప్రపంచవ్యాప్తంగా రూ.700 కోట్ల మార్కును దాటిన 
తొలి తమిళ సినిమాగా ‘జైలర్ 2’ అరుదైన ఘనత సాధించింది. ఈ మైలురాయిని చేరుకున్న 7వ దక్షి -
ణాది చిత్రంగా, మొత్తంగా 18వ భారతీయ సినిమాగా రికార్డు లకెక్కింది.ఆదివారం ఒక్కరోజే ప్రపంచ -
వ్యాప్తంగా రూ.44 కోట్ల గ్రాస్ రాబట్టడంతో, ఈ చిత్రం త్వరలోనే రూ.900 కోట్ల మైలురాయిని చేరుకునే 
అవకాశం ఉందని ట్రేడ్‌ పండితుల అంచనా. విడుదలైన 11వ రోజు (ఆదివారం) ఈ చిత్రం దేశవ్యాప్తం -
గా రూ.25.70 కోట్ల నెట్ వసూళ్లు  సాధించింది. దీంతో దేశీయంగా రూ.398 కోట్ల నెట్ (రూ.466.85 
కోట్ల గ్రాస్) కలెక్షన్లు  రాబట్టింది. త్వరలోనే రూ.400 కోట్ల (నెట్) క్లబ్‌లో చేరనుంది. గతంలో ‘జైలర్ 1’, 
విజయ్ (Vijay) ‘లియో’ మాత్రమే తమిళనాట ఈ ఘనత సాధించాయి. ఓవర్సీస్‌లోనూ ఈ చిత్రం భారీ 
కలెక్షన్లతో దూసుకుపోతోంది. 11 రోజుల్లో  విదేశాల్లో  25.6 మిలియన్ డాలర్లు  వసూలు చేసింది. దీంతో 
ప్రపంచవ్యాప్తంగా ఈ సినిమా గ్రాస్ రూ.710 కోట్లకు చేరుకుంది. ప్రపంచవ్యాప్తంగా రూ.691 కోట్ల 
గ్రాస్‌తో ‘2.0’ ఎనిమిదేళ్ల రికార్డు ను ఆదివారంతో ‘జైలర్ 2’ అధిగమించింది.

 ​‘హనుమాన్’ సినిమాతో పాన్ ఇండియా స్థా యిలో ఘనవిజయం అందుకున్నారు యువ హీరో తేజ 
సజ్జా  . ఆయన హీరోగా నటించిన హిట్ చిత్రం ‘జాంబీ రెడ్డి’కి సీక్వెల్‌ రాబోతున్న విషయం 

తెలిసిందే. ‘జాంబీ రెడ్డి 2- నెక్స్ట్ లెవెల్’  పేరుతో ఈ సినిమా తెరకెక్కుతోంది. తాజాగా ఓ 
ఇంటర్వ్యూలో పాల్గొ న్న తేజ.. మూవీ గురించి పలు ఆసక్తికర విషయాలను పంచు-

కున్నారు. ఈ సినిమా విజువల్స్, యాక్షన్ సన్నివేశాలు మునుపటి కంటే చాలా 
భారీ స్థా యిలో ఉంటాయని తెలిపారు. ‘‘ఇదొక కామెడీ యాక్షన్ ఎంటర్‌టైనర్. 
ఈ చిత్రాన్ని అత్యంత భారీ స్థా యిలో తెరకెక్కిస్తున్నాం. ముఖ్యంగా యాక్షన్, విజు -

వల్స్ పరంగా సినిమా అద్భుతంగా ఉంటుంది. ఇటీవలే షూటింగ్ మొదలైంది. 
తెలుగులో ‘జాంబీ రెడ్డి’, ‘హనుమాన్’ చేశా. ప్రేక్షకులకు ఎప్పటికప్పుడు కొత్తదనం 

అందించడం నాకు చాలా ఇష్టం. అదొక గొప్ప అవకాశంగా భావిస్తాను’’ అని తేజ 
పేర్కొన్నారు. ఇక, సుపర్ణ్ ఎస్. వర్మ ఈ చిత్రానికి దర్శకత్వం వహిస్తున్నారు. బాలీవుడ్ 

నటి శనయ కపూర్ ఈ చిత్రంతో దక్షిణాది చిత్రసీమలోకి కథానాయికగా ఎంట్రీ ఇస్తున్నారు. 
2027లో ఈ సినిమా ప్రేక్షకుల ముందుకు రానుంది. తెలుగు, హిందీ, తమిళం, కన్నడ, మల-

యాళంతో పాటు నేపాలీ, జపనీస్ సహా మొత్తం ఏడు భాషల్లో  దీన్ని పాన్ వరల్డ్  స్థా యిలో విడుదల 
చేయనున్నారు. ప్రస్తుతం తేజ సజ్జా  ‘ది ట్రైటర్స్ తెలుగు’  అనే రియాల్టీ షోకి వ్యాఖ్యాతగా వ్యవహరిస్తున్నా-

రు. ఇలాంటి కొత్త ఫార్మాట్ షో చేయడం తనకు ఎంతో ఉత్సాహాన్నిస్తోందని ఆయన తెలిపారు.

‘జాంబీ రెడ్డి 2’.. అదొక గొప్ప అవకాశంగా భావిస్తాను : తేజ సజ్జా

 

ప్రముఖ బాలీవుడ్ నటుడు మనోజ్ 
బాజ్‌పాయ్ కీలక వ్యాఖ్యలు చేశారు. 
తన గతం, చిన్ననాటి కష్టా ల గురించి 
పదే పదే మాట్లా డటంతో విసుగొచ్చిం -
దని, ఆఖరికి తన బాల్యాన్ని తానే 
అసహ్యించుకుంటున్నానని ఆయన 
ఆవేదన వ్యక్తం చేశారు. ఇటీవల 
ముంబయిలో జరిగిన ‘ఇండియన్ 
ఫిల్మ్ ప్రాజెక్ట్ ఫెస్టివల్’లో పాల్గొ న్న 
మనోజ్‌.. తన వ్యక్తిగత, వృత్తిపరమైన 
జీవితానికి సంబంధించిన పలు ఆస-
క్తికర విషయాలను పంచుకున్నారు.
సినిమాల ప్రమోషన్ల కోసం ఇప్పుడు 
చాలామంది పాడ్‌కాస్ట్‌లను ఎంచుకుంటున్నారు. 
అయితే తాను ఇకపై వాటిలో పాల్గొ ననని మనోజ్ 
స్పష్టం చేశారు. ‘‘నా చిన్ననాటి విషయాలు చెప్పి చెప్పి 
విసిగిపోయాను. ఒకానొక దశలో నా బాల్యాన్ని నేనే 
అసహ్యించుకోవడం మొదలుపెట్టా ను. నేనెందుకు 
పల్లెటూరిలో పుట్టా ను? అనిపిస్తుంది. నా ప్రయాణాన్ని 
అందరూ స్ఫూర్తిదాయకం అంటున్నారు. కానీ అది 
నరకంతో సమానం. నేనేమీ ఎవరికీ జ్ఞా నబోధ చేయ-
ట్లేదు. నేను కూడా దిల్లీలో పుట్టి ఉంటే బాగుండేది. 
అప్పుడు ముంబయికి చేరుకోవడం కాస్త సులువయ్యే -
ది. కానీ, ఊర్లో  పుట్టడం వల్ల ఎన్నో బస్సులు మారుతూ 
ముంబయికి చేరుకోవాల్సి వచ్చేది. చేతిలో చిల్లిగవ్వ 
లేకుండా ఐదు రోజులు గడిపితే జీవితమేంటో తెలు -
స్తుంది’’ అని మనోజ్ తన గతాన్ని గుర్తుచేసుకున్నారు. 
మనోజ్ బాజ్‌పాయ్ ప్రధాన పాత్రలో, రితేష్ షా తెరకె -
క్కించిన చిత్రం ‘గజబ్ రాత్’ . ఇటీవల విడుదలైన ఈ 

సినిమా వివాదంపై కూడా ఆయన ఘాటుగా స్పందిం -
చారు. ఈ చిత్రానికి మొదట ‘ఘూస్ ఖోర్ పండత్’  అని 
పేరు పెట్టా రు. అయితే దీనిపై అభ్యంతరాలు రావడం, 
ట్రోలర్లు  ఏకంగా మనోజ్ కుటుంబ సభ్యుల ఫొటోలు 
పెట్టి అసభ్యకరంగా కామెంట్లు  చేయడంపై ఆయన 
మండిపడ్డా రు. ‘‘నేను నటుడిని కాబట్టి నన్ను ఎంతైనా 
విమర్శించండి. దాన్ని భరించే ధైర్యం నాకుంది. కానీ 
నా వాళ్లను లక్ష్యంగా చేసుకుంటే మాత్రం సహించను. 
నా కుటుంబాన్ని కాపాడుకోవాల్సిన పరిస్థితి వస్తే నేను 
ఎవరితోనైనా పోరాడుతాను’’ అని హెచ్చరించారు. 
వివాదం ముదరడంతో మేకర్స్ ఈ సినిమా పేరును 
‘గజబ్ రాత్’గా మార్చారు. ఈ చిత్రంలో నుష్రత్ 
భరుచా, సాకిబ్ సలీమ్, అక్షయ్ ఒబెరాయ్, దివ్య 
దత్తా, కికు శర్దా , శ్రద్ధా  దాస్ తదితరులు కీలక పాత్రలు 
పోషించారు. ఈ క్రైమ్ థ్రిల్లర్ చిత్రం ప్రస్తుతం నెట్‌ఫ్లి -
క్స్‌లో స్ట్రీమ్‌ అవుతోంది.

చేతిలో చిల్లిగవ్వ లేకుండా ఐదు రోజులు 
గడిపితే జీవితమేంటో తెలుస్తుం ది..


